
2 IRITZIA 

Herria Mugil-k Barrian egindako To­
paketan desobedientzia eta herri eki­
menaren diagnosia gorpuztu du. Ha­
sitako gogoetak jarraipena izango du 
uda ondoren. 

EKONOMIA 

LABek II. Biltzar 
Nagusia egin du 
Irunean, eta Lour­
des Uribarri auke­
ratu du sindikatu­
ko Irakaskun­
tzako idazkari na­
gusi. 

ortuetan 

22.000 tona berdel sartu dira EAEko 
portuetan otsaila eta maiatza arteko 
arrantzaldian. Baxurako flotarentzat 
oso ona izan da berdelaren kostera 
aurten. 

NAZIOARTEKO 
Kroaziako lehendakaria, 
Milosevic salatzeko 

Kroaziako lehendakari Stipe Mesic 
prest azaldu da Jugoslaviako presi­
dente ohi Slobodan Milosevicen aur­
ka deklaratzeko, baldin eta hori Haga­
ko nazioarteko auzitegira eramaten 
badute. Milosevicek «Serbia handi eta 
etnikoki purua» nahi zuela esan du 
Mesicek. 

Rik Verbrugghe da lehen liderra Giro 
hasi berrian. Ezustekoa izan da hori, 
eta baita faboritoak nahiko atzera ge­
ratu izana ere. 19 segundora dago 
Abraham Olano. 

balkoia 
Xabier Lekuona 

Ilusiorik sortu ez duen garaipena 

A
stelehenero entrenatzaile sin­
dromeakjota aritzen gara fut­
bolzaleok igandeko jardunal­

dia aztertu nahian. Denok gara Lotina, 
Toshack, Mane edota Rojo baino biz­
korragoak, denok dakigu zergatik jo­
katu duen gure taldeak horrela eta zer 
egin behar zuen askoz hobeto jokatze­
ko. Halaxe pasatu dugu aste osoa 
igandeko hauteskundeetako emaitze­
kin; hor entzun ditugu EHren botoak 
EAJ-EArajoan izanaren arrazoiak: Es­
painiatik zetorkigun oldearen aurrean 
Gasteizko lubakia galtzeko beldurra 
eta ETAren borroka armatua izan dira 
eragile; pp eta PSOEren kasuan, be­
rriz, abertzaletasunari neurriz kanpo 
eraso egiteak zerikusia izan du bi al­
derdion gurutzadaren porrotarekin, 
eta IUri lege aldaketak mesede egin 
dio hiru legebiltzarkide lortzeko. De­
nok entrenatzaile, alegia. 

Alderdiek dagoeneko egin dituzte 
egin beharreko agerraldiak eta esan 
dute esan beharreko guztia. Bukatu 
dira igandekoaren ajeaz egin beharre­
ko prentsaurrekoak, baina EAjtik hasi 
eta IUraino badute zer aztertu eta zer 
pentsatu oraindik zuzendaritza guz­
tiek. 

Apustuen norabidea zehazteko dago 
Hauteskundeak pasatu dira, EAJ-EAk 
irabazi du, baina begibistakoa da he­
rritarren artean 1998an zegoen ilusioa 
ez dutela piztu emaitzek, nahiz eta 
abertzaletasunak jipoi ederra eman al-

martintxo 

ESTRATEGIAK 

Ikusteko dago zein erritmotan 
arituko den EAJ 
goberngarritasunaz kanpoko 
mugimendu politikoetan 

BIDEAK 

Abertzaleek irabazi arren 
oraindik ez da aipatu Lizarra­
Garazi edota Udalbiltza 

derdi espainiarrei. Eta garai hartako 
ilusioa ez zen soilik piztu su-etena ze­
goelako, su-etenaz gain abertzaleen 
arteko diagnosia eta norabidea zehaz­
tua zegoela zirudielako baizik; aspaldi­
ko partez aurrerako bidea egin ziteke­
ela ikusten zuelako herritarrak. Orain, 
ordea, ez da horrelakorik sumatzen ez 
Gasteizen, ez Eibarren, ez Tafallan 
ezta Baionan ere. 

Eta kezkagarriagoa oraindik, aber­
tzaleek EAEko hauteskundeak irabazi 
arren ez da aipatu ez Lizarra-Garazi 
ezta Udalbiltza ere. Badirudi apustua 
ez doala abertzaleen arteko elkarlane­
an oinarritutako estrategiatan, baina 
ilusioa galdu ez dugunontzat goberna­
garritasuna eta estrategia politikoaren 
artean sukaldeak badu lan franko. 

EAJ-EAren lidergoa 
EAJ-EA koalizioak 600.000 boto lortu 
ditu eta horiekin Gasteizko gobernua 
osatzeko ardura eta erantzukizuna du 
Ibarretxek. Garaipen handiak eman 
ohi duen erosotasunez mugituko da 
Ibarretxe balizko gobernukidea lortze­
ko, baina ikusteko dago zein erritmo­
tan arituko den EAJ gobernagarritasu­
naz kanpoko mugimendu politikoe­
tan. 

600.000 botoen logikak agintzen du 
besteen mugimenduen zain egon be­
har dela, baina Euskal Herrian dugun 
gatazka konpontzeko ekimenak, eki­
menak eta ekimenak behar dira. Eta 
badirudi lidergoa EAJ rena dela. Eta 
badirudi diot, liderrak lider dela eraku­
tsi behar duelako, abertzaleen gehien­
go absolutua -eta PSE-EEri eta IUri 
botoa eman dioten askok, gehiengoak 
ziur aski- konponbide politikoaren 
aldekoa delako, eta liderrak hori kude­
atu behar du, iniziatiba hartuta eta 
proposamenak egiten. 

Eta egoera honetan izango ditu al­
boan Ibarretxek arerio abertzalea 
ahultzeko aholkua emango dioten la­
guntzaileak, hirugarren bidearen ai­
tzakian Elkarri eta Gesto bezalako tal­
deen lana oso mesedegarri izan daite­
ke eta zeregin horretarako. Baina 
gatazka luzatzeko badago Aznar, ha­
serre gainera, eta beti bezain harro­
putz. Bere iritziz, gure gizartea aldake­
tarako ez dago heldua. Abaildua nahi­
ko luke berak. 


